
				এই পাতাটির মুদ্রণ সংশোধন করা প্রয়োজন। 
মোহন 8 ዓ
মোটরের নিকট উপস্থিত হইয়া মিঃ স্যানিয়েল কহিলেন, “পুলিস-সুপার এখন কোথায়?” মিঃ রায় কহিল, “তিনি আপন অফিসে আছেন। তিনি আপনাকে স্বাধীনভাবে কাজ কবার সুযোগ দেবার জন্য এখানেও আসেননি, আর সেখানেও উপস্থিত থাকবেন না। অবশ্য তিনি আশা করেন, আপনি পরে তার সঙ্গে দেখা কোরে তাকে বাধিত করবেন।” মিঃ স্যানিয়েল সশব্দে হাস্য করিয়া উঠিলেন। কহিলেন, “চমৎকার! আমার স্বভাবই এই, আমার কাজে কেউ যে নাক ঢোকাবে, তা, আমার সহ্য হয় না—তা’ তিনি যিনিই হউন। কমিশনারের পর্যন্ত আমার ইচ্ছা মান্য না কোরে পরিত্রাণ থাকে না। আমি বুঝি কাজ—কাজ। অকাজ করবার জন্য বহু লোক আছে। আমার দ্বারা তা সম্ভব হবে না। ভাল কথা, বোমাটা সরিয়ে ফেলেছে তো?”
মিঃ রায় সবিস্ময়ে কহিলেন, “আপনি এর মধ্যে কার কাছে শুনলেন, স্যার ?” মিঃ স্যানিয়েল সহাস্যে কহিলেন, আমাদের অনেক কিছুই অনেক উপায়ে শুনতে হয়, মিঃ রায়। এখন চলুন, দেখিগে, আমাদের বন্ধু আর কি আয়োজন করেছেন।” :
উভয়ে মোটরে আরোহণ করিলেন। দ্বারবান দুইজন সোফারের পাশ্বে উপবেশন করিল। মোটর ছুটিতে আরম্ভ করিল।
ডিটেকটিভ ইনস্পেক্টোর মিঃ স্যানিয়েলের আগমন-সংবাদ পূর্ব হইতেই বাণীনগর ও আশে-পাশের বহু গ্রামে প্রচারিত হইয়াছিল। মোটর গ্রামের মধ্যে প্রবেশ করিলে দলে
স্বরে আলাপ করিতেছিল। কেহ বলিতেছিল, “এইবার মোহনের সব জারিজুরি ফাস হয়ে যাবে। মিঃ স্যানিয়েলের মত সুবিখ্যাত ডিটেকটিভ যখন এসে পড়েছেন, তখন বুড়ো জমিদারের যে ভয়টুকু হয়েছিল তাও এবার দূর হবে। মেয়েটার অদৃষ্ট যে নিতান্ত মন্দ, তাতে আর সন্দেহ রইল না।” -
একস্থানে কতিপয় তরুণ-যুবক জটলা করিতেছিল;মিঃ স্যানিয়েলকে মোটরে যাইতে দেখিয়া একজন কহিল, “শুনেছি, কলকাতা পুলিসের চীফ ডিটেকটিভ ইনি, তবেই এর সঙ্গে দ্বন্দ্বযুদ্ধে মোহন কি পারবে, সতীশ? দেখছি, অদৃষ্ট মানা ছাড়া আর মেয়েটার গত্যন্তর রইল না।” *
অন্য যুবক কহিল, “শুনচি, মিঃ স্যানিয়েল এখন বিবাহের রাত্রি অবধি এই গ্রামেই থাকবেন। তিনি এই জেলার সমস্ত পুলিস শক্তি একত্র কোরে মোহনের বিরুদ্ধে দাঁড়াবেন। না, আর কোনও পথই খোলা রইল না। হতভাগী মেয়েটার্কে রক্ষা করবার শক্তি আর কারও নেই।”
অন্য একজন যুবক কহিল, “আমার কিন্তু ধারণা অন্য রকম, বিপুল। মোহনের বিরুদ্ধে দাঁড়াবার শক্তি স্যানিয়েলের হবে না। যে-দসু্য পুলিস কমিশনারের অফিসে বুক ফুলিয়ে যাতায়াত করে, তার পকেট থেকে ঘড়ি তুলে নেয়, যাকে ধরবার জন্য দশ হাজার টাকার পুরস্কার রাতারাতি বিশ হাজারে লাফিয়ে ওঠে, সেই মোহনের বিরুদ্ধে সফল হবে এইসব পুলিস, আমি বিশ্বাস করি না।”
মিঃ স্যানিয়েল চারিদিকে লোকারণ্য দেখিয়া মিঃ রায়কে বলিলেন, “এইসব লোক এমনভাবে রাস্তায় কেন, মিঃ রায় ?”

